
§ 1 

Isumaqatigiissummi pineqartut. 

Isumaqatigiissummi uani pineqarput fritidsklub-ini sunngiffimmi sam-

misassaqartitsineq pillugu Inatsisartut peqqussutaat nr. 5, 9. april 

1992-imeersoq naapertorlugu pilersinneqarsimasuni sulisut, isu-

maqatigiissutinut allanut attuumassuteqanngitsut. 

 

Imm. 2. Tjenestemandit imaluunniit naalagaaffimmit, Namminersorlutik 

Oqartussanit kommunenillu soraarninngorsimasut aammalu suliffeqarfin-

ni immikkut pisussaaffiligaasuni ittut isumaqatigiissummi uani 

ilaatinneqanngillat. 

 

§ 2 

Suliffiup sivisussusia. 

Nalinginnaasumik piffissaq suliffik sap. akunneranut nal. akunnerinik 

40-nik sivisussuseqarpoq, agguaqatigiissillugu qaammammut nal. akun-

nerinut 173 1/3-inut naapertuuttumik.  

 

Imm. 2. Ullormut piffissap suliffiusussap iluani sulinngitsoornerit 

akissarsianit ilanngaatigineqartassapput sulinngitsoornermi akis-

sarsiassaraluit amerlaqataannik. Nal. akunnera sulinngitsoorfik na-

lilerneqartassaaq atorfeqartup nal. akunnermusiarisartagaatut anner-

tutigisumik, nal.akunneranut tapiusinnaasut ilanngullugit. Nal. akun-

nerata affaa tikillugu sulinngitsoorneq nal. akunnerata affaatut 

naatsorsorneqartassaaq. 

 

Imm. 3. Sulinermut atatillugu angalanerni piffissaq angalaffiusoq  

suliffimmiit/suliffimmut suliffittut naatsorsorneqartassaaq. Taamaat-

torli piffissap suliffiup taama naatsorsorneqarnerata kingunerisaanik 

ullormi pineqartumi piffissaq suliffiusussaq eqqortinneqanngitsutut 

isigineqarsinnaanngilaq. 

Imm. 4. Sulisorli siniffissaqartinneqarpat nal. 22.00-ip nal. 08.00-

llu akornanni piffissaq angalaffiusoq piffissatut suliffittut naatso-

rsuunneqassanngilaq. 

 

§ 3 

Klub-ini ikiortit ilinniarsimasut. 

Klub-ini ikiortit ilinniagaqarsimasut isumaqatigiissummi matumani 

pineqartut tassaapput, sulisut ukiup aappaa avillugu (1½ år) klub-ini 

ikiortitut ilinniagaqarnerminnik tamatumaluunniit taamaaqataanik 

ilinniagaqarnerminnik naammassinnissimasut. 

 

Imm. 2. Klub-ini ikiortit ilinniarsimasut skalat nikeriarfiini ataani 

taaneqartut aallaavigalugit imaattunik qaammammusiaqartinneqassapput: 

 

Skala trin 

ukiut 

suliff 01.04.18 01.04.19 01.04.20 01.04.21 

       22 1 1.-2. år 20.241,62 20.622,18 21.002,75 21.383,31 

23 2 3.-4. år 20.471,76 20.852,33 21.232,89 21.613,45 

24 3 5.-6. år 20.720,25 21.100,81 21.481,38 21.861,94 

25 4 7.-8. år 20.975,53 21.356,10 21.736,66 22.117,22 

26 5 9.-10.år 21.238,00 21.618,56 21.999,13 22.379,69 

27 6 11.ogflg.år 01.04.18 01.04.19 01.04.20 01.04.21 

 

 

§ 4 

Allanik ilinniagallit. 

Isumaqatigiissuteqartut illuatungeriit isumaqatigiissutigippassuk su-

lisorisat ilinniagaqarnernit § 3-mi taaneqartunit allaasumik ilinnia-

galinnut § taaneqartoq naapertorlugit atorfinitsinneqarsinnaapput. 

§ 5 

Klub-ini sulisorisat allat. 

Klub-ini sulisarisat allat isumaqatigiissummi matumani pineqartut 

tassaapput sulisorisat ilinniakkanik § 3-mi taaneqartunik naammassin-

nissimanngitsut imaattunik qaammammusiaqartinneqassapput: 

 

Imm. 2. Klub-ini sulisorisat allat 18-it sinnerlugit ukiullit imaat-

tunik qaammammusiaqartinneqassapput: 

 

trin ukiut suliff 01.04.18 01.04.19 01.04.20 01.04.21 

      1 1. - 2. År 16.057,06 16.437,63 16.818,19 17.198,75 

2 3. og flg.år 16.161,64 16.542,21 16.922,77 17.303,33 

 

Imm. 3. Klub-ini sulisorisat allat 18-it inorlugit ukiullit imaat-

tunik qaammammusiaqartinneqassapput: 

 

trin ukiut suliff 01.04.18 01.04.19 01.04.20 01.04.21 

      1 1. og flg.år 
10.551,47 10.932,04 11.312,60 11.312,60 

 

 

§ 6 

Taartaasartut. 

Taartaasartutut ilinniagalittut isumaqatigiissummi matumani pineqar-

put taartaasartut ilinniartitaanernik isumaqatigiissummi matumani  

§ 3-mi taaneqartunik ilinniagallit. 

Imm. 2. Taartaasartut skalat nikeriarfiini ataani taaneqartut aallaa-

vigalugit imaattunik qaammammusiaqartinneqassapput: 

 

Skala trin 

ukiut 

suliff 01.04.18 01.04.19 01.04.20 01.04.21 

       26 1 1 - 3 år 20.241,62 20.622,18 21.002,75 21.383,31 

27 2 3.- 4. år 20.471,76 20.852,33 21.232,89 21.613,45 

28 3 5.- 6. år 20.720,25 21.100,81 21.481,38 21.861,94 

29 4 7.- 8. år 20.975,53 21.356,10 21.736,66 22.117,22 

30 5 9.ogflg.ar 21.238,00 21.618,56 21.999,13 22.379,69 

 

Imm. 3. Taartaasartut ilinniagaqanngitsut skalat nikeriarfiini ataani 

taaneqartut aallaavigalugit imaattunik qaammammusiaqartinneqassapput: 

Skala trin 

ukiut 

suliff 01.04.18 01.04.19 01.04.20 01.04.21 

       
8 1 1. - 4. År 17.096,40 17.476,96 17.857,53 18.238,09 

 

 

Taartaasartut ilinniagaqanngitsut ukiut 4 atorfeqareersimagaangata 

aningaasarsiat imm. 2-imi pineqartut nikeriarfik 1 tunngavigalugu an-

ingaasarsiaqartinneqalissapput. 

 

§ 7 

Pisortat. 

Pisortat ilinniagallit isumaqatigiissummi matumani pineqartut 

tassaapput pisortat ilinniartitaanernik isumaqatigiissummi matumani § 

3-mi taaneqartumik ilinniagallit. 

 

Imm. 2. Fritidsklub-ini 200-t tikillugit ilaasortalinni pisortat 

ilinniagallit skalat nikeriarfiini ataani taaneqartut aallaavigalugit 

imaattunik qaammammusiaqartinneqassapput: 

Skala trin 

ukiut 

suliff 01.04.18 01.04.19 01.04.20 01.04.21 

       30 1 1.-2. år 21.238,00 21.618,56 21.999,13 22.379,69 

31 2 3.-4. år 21.507,36 21.887,92 22.268,48 22.649,05 

32 3 5.-6. år 21.784,29 22.164,85 22.545,41 22.925,98 

33 4 7.-8. år 22.068,88 22.449,45 22.830,01 23.210,57 

34 5 9.ogflg.år 22.361,34 22.741,91 23.122,47 23.503,03 

 

 

Imm. 3. Fritidsklub-ini 300-t tikillugit ilaasortalinni pisortat 

ilinniagallit skalat nikeriarfiini ataani taaneqartut aallaavigalugit 

imaattunik qaammammusiaqartinneqassapput: 

 

Skala trin 

ukiut 

suliff 01.04.18 01.04.19 01.04.20 01.04.21 

       31 1 1.-2. år 21.507,36 21.887,92 22.268,48 22.649,05 

32 2 3.-4. år 21.784,29 22.164,85 22.545,41 22.925,98 

33 3 5.-6. år 22.068,88 22.449,45 22.830,01 23.210,57 

34 4 7.-8. år 22.361,34 22.741,91 23.122,47 23.503,03 

35 5 9.ogflg.år 22.661,76 23.042,32 23.422,89 23.803,45 

 

 

 

Imm. 4. Fritidsklub-ini 400-t tikillugit ilaasortalinni pisortat 

ilinniagallit skalat nikeriarfiini ataani taaneqartut aallaavigalugit 

imaattunik qaammammusiaqartinneqassapput: 

 

Skala trin 

ukiut 

suliff 01.04.18 01.04.19 01.04.20 01.04.21 

       32 1 1.-2. år 21.784,29 22.164,85 22.545,41 22.925,98 

33 2 3.-4. år 22.068,88 22.449,45 22.830,01 23.210,57 

34 3 5.-6. år 22.361,34 22.741,91 23.122,47 23.503,03 

35 4 7.-8. år 22.661,76 23.042,32 23.422,89 23.803,45 

36 5 9.ogflg.år 22.970,43 23.350,99 23.731,56 24.112,12 

Imm. 5. Fritidsklub-ini 400-t sinnerlugit ilaasortalinni pisortat 

ilinniagallit skalat nikeriarfiini ataani taaneqartut aallaavigalugit 

imaattunik qaammammusiaqartinneqassapput: 

 

Skala trin 

ukiut 

suliff 01.04.18 01.04.19 01.04.20 01.04.21 

       33 1 1.-2. år 22.068,88 22.449,45 22.830,01 23.210,57 

34 2 3.-4. år 22.361,34 22.741,91 23.122,47 23.503,03 

35 3 5.-6. år 22.661,76 23.042,32 23.422,89 23.803,45 

36 4 7.-8. år 22.970,43 23.350,99 23.731,56 24.112,12 

37 

5 9.og 

flg.år 23.287,64 23.668,20 24.048,77 24.429,33 

 

Imm. 6. Illuatungeriit isumaqatigiissutigippassuk sulisut ilin-

niagaqanngitsut isumaqatigiissut manna naapertorlugu atorfinit-

sinneqarsinnaapput. 

 

Imm. 7. Meeqqat amerlassusaasa allanngornerisa malitsigisaanik anin-

gaasarsiat qummut allanngortinneqartassapput ilaasortarisat amerlas-

susaasa allanngornerinut peqatigitillugu, tamanna qaammatip aal-

laqqaataani pigaangat. Taamaattoqanngippat aningaasarsiat allanngor-

nerat pisassaaq qaammatip tulluittup aallaqqaataani. Meeqqat amerlas-

susaasa allanngornerisa malitsigisaanik aningaasarsiat ammut al-

lanngortinneqassapput atorfiup nutaamik inuttalerneqarnerani. 

 

Imm. 8. Pisortat § 13 naapertorlugu qaangiuttoornersiaqaratillu qaan-

giuttoornermut taarsiullugu sulinngiffeqarsinnaatitaanngillat. Tama-

tumunnga taarsiullugu suliartoqquneqaratarsinnaanermut tapisiaqarti-

tsisoqarsinnaavoq tak. § 15. 

§ 8 

Ukiut suliffiit malillugit 

akissarsiat qaffakkiartortarneri. 

Ukiut suliffiit malillugit akissarsiat qakkaffiartortarneri aalajan-

gersarneqartassapput piffissaq pineqartup ilinniarsimanini tunngavi-

galugu suliffigisimasaa aallaavigalugu. 

 

Imm. 2. Ukiut suliffiit malillugit akissarsiat qaffakkiartortarnerisa 

naatsorsorneqarneranni siusinnerpaatut aallaaviusassaaq qaammatip 

ilinniakkamik naammassinniffiup naanera. 

 

Imm. 3. Ukiut suliffiit malillugit akissarsiat qaffakkiartorneri ta-

matigut qaammatinut ilivitsunut nalimmassarneqartassapput ullut 15-

nit taakkuluunniit ataallugit sulisimanerit naatsorsuutigineqassana-

tik. 

 

Imm. 4. Qaammammusiallit Kalaallit Nunaanni pisortat suliffeqar-

fiutaanniit toqqaannartumik Kalaallit Nunaanni pisortat suliffeqar-

fiutaannut allamut nuuttut suliaminnillu allanngortitsinatik inger-

latsiinnartut ukiut suliffiit malillugit akissarsiat qaffakkiartort-

arnissaattut katersareriikkatik attatiinnassavaat. 

 

Imm. 5. Malittarisassanit siuliani taaneqartunit qaffasinnerusumik 

inissiisoqarsinnaavoq immmikkorluinnaq pissutissaqartillugu. 

 

Imm. 6. Sap.akunnerannut agguaqatigiissillugu nal .akunneri 15-init 

sinnerlugit suliffiuppata tamakkiisumik akissarsiat qaffakkiartortar-

nerinik pissarsisoqassaaq. Sap. akunnerannut agguaqatigiissillugu 

nal.akunneri 15-init ikinnerit suliffiuppata akissarsiat qaffak-

kiartortarnerannik piffissamut suliffimmut naapertuuttunik pissars-

isoqassaaq. 

Imm. 7. §§ 6 aamma 32 naapertorlugit atorfiit ataasiakkaat ataanni 

inissiinissamik aalajangersakkat immikkut ittut nalunaarsorneqarsima-

sut ilanngullugit innersuussutigineqarput. 

 

 

§ 9 

Pissap ilaannaani sulineq. 

Fritidsklub-ini sulisut piffissap ilaannaa sulisussatut sulisussarsi-

arineqartut qaammammusiaqartinneqassapput qanoq sivisutigisumik su-

lisarnertik naapertorlugu. 

 

Imm. 2. Suliffiup sivisussusianik allanngortitsineq, tassungalu ilaa-

lluni piffissap ilaannaa sulisup sulileqqaarnerani isumaqatigiis-

sutigineqartumut naleqqiullugu sivitsuigallarneq, taamaallaat ullunik 

3-nik sioqqutsisumik ilisimatitsinikkut pisinnaavoq. Taamatut ilisi-

matitsisoqanngippat nal.akunnerisa suliffiorpiartut saniatigut 

nal.akunneranik 1-imik pissarsisitsisoqassaaq. Piffissamik suliffis-

samik allanngortitsisoqassatillugu inuit ataasiakkaat piffissap al-

lanngortinneqartup nalaani sulinnginnissaminnik kissaataat mianeri-

neqarsinnaapput. 

 

§ 10 

Soraarnerussutisiassanut akiliutissat 

taakkulu akilerneqartarneri. 

Isumaqatigiissut malillugu sulisup 18-nik ukioqalereersimasumut sor-

aarnerussutisiaqalernissaanut isumaqatigiissummi matumani akissarsiat 

paragrafini tunngaviusumik akissarsiat taaneqartut 11,50%-ii suli-

sitsisup akilertassavai.  Akiliutigineqartup agguataarlugu sulisumut 

pingajoraarterutaa pigitinneqarpoq sulitsisumullu pingajoraarterutaa 

marluk pigitinneqarluni. Soraarnerussutisiaqartitsisoqartassaaq sor-

aarnerussutisiaqalernissamut aaqqissuussinermi malittarisassaani aa-

lajangersakkat naapertorlugit. 

Imm. 2. Sulisoq atorfeqarnini tunngavigalu soraarnerussutisiassanut 

akiliutit imm. 1-imi taaneqartut avataasigut sulinini pissutigalugu 

sulisitsisuminit soraarnerussutisiaqartinneqarnaniluunniit ikiuutisi-

aqartinneqassanngilaq. 

 

§ 11 

Kingoraartaaneq. 

Klub-imi ikiorti qinnuigineqarnini tunngavigalugu atorfimmi qullasin-

nerusumi suligallartoq ullut 15-it qaangiutereernerisugut malittari-

sassat ataani nalunaarneqarsimasut tunngavigalugit akissarsiaqarnis-

saminut pisussaavoq, klub-imi ikiorti atorfimmut qullasinnerusumut 

atatillugu suliassarititaasut tigusimagunigit. 

 

Imm. 2. Atorfimmi qullasinnerusumi suligallarnerit akilerneqartassap-

put kisitsimmik naatsorsorneqartussamik pineqartup nammineq atorfi-

gisaanut akissarsiaritinneqartup kiisalu pineqartup atorfimmi qul-

lasinnerusumi inissinneqarsimasuuguni akissarsiassaraluisa tapisiat 

ilanngullugit assigiinngissutaannik. 

 

§ 12 

Atorfimmut immikkut ittumut tapit. 

§§ 3-miit 7-imut akissarsiat taaneqartut nalinginaasumik pi-

umasaqaatitarisaannut il.il. ilaanngitsunik suliatigut, allaffissor-

nikkut, pisinnaasariaqartutigut allatigulluunniit imikkut inissisi-

masunik atorfinitsistsisoqartillugu, akissarsianut tapit atugassari-

titaajunnartullu allat pillugit isumaqatigiissuteqartut akornanni im-

mikkut isumaqatigiissuteqartoqarsinnaavoq. 

§ 13 

Qaangiuttoornerit aamma qaangiuttoornernut 

taarsiullugu sulinngiffeqarnerit. 

Qaangiuttoorneq sapinngisamik pinngitsoorniarneqartassaaq. 

Peqquneqarluni nakkutigineqartumillu atorfeqarfimmi piffissap § 2 

imm. 1-imi pineqartup nalinginnaasumik avataatigut sulinerni nal. 

akunnermusiaq 50%-imik ilaneqassaaq. Sulinngiffeqarnissamut katersuk-

kat nal.akunnerata qaangiuttoorfigisap affaata aallartinneri tamaasa 

naatsorsorneqartassapput. Sulinngiffeqarnerup qaqugu pinissaa sulisup 

sulisitsisullu akornanni suliffik mianeralugu sulisullu kissaatigisai 

naapertorlugit aaqqissuunneqassaaq. 

 

Imm. 2. Imm. 1 naapertorlugu sulinngiffeqartitsisoqanngippat qaangi-

uttoornersisitsisoqassaaq nal.akunnermusiaq ukiumut akissarsiat 

1/2080-iatut naatsosorneqartumik, tak. §§ 3, 5 aamma 6 ukiumut akis-

sarsiat aalajangersorneqarneri. Nal.akunnermusiaq naatsorsugaq 50%-

imik taperneqartassaaq. Qaangiuttoornersiassat nal.akunnerata qaangi-

uttoorfigisap affaata aallartinneri tamaasa pissarsiassanngortin-

neqassapput. 

 

§ 14 

Asiarnerit aalajangersimasumillu 

sammisassaqarluni angalaarnerit. 

Klub-ini ikiortit asiarnernut, tupersimaarnernut assigisaannullu aam-

ma aalajangersimasumik sammisaqarluni angalaarnernut ilaasinnaapput. 

Asiarnerit, tupersimaarnerit assigisaallu suliffeqarfik ikinnerpaamik 

ullut unnuallu 2-t qimallugu allaarsimaarnertut paasineqassapput, 

suliffeqarfik qimallugu aallarnermiit aallaarsimaaqataasut sulif-

feqarfimmut tikeqqinnerannut piffissaq naatsorsorneqartassalluni. 

 

Imm. 2. Aalajangersimasumik sammisaqarluni angalanerit imatut paasi-

neqassapput immikkut perorsaanermik siunertaqarluni suliffeqarfiup 

qimakkallarneqarneranik, assersuutigalugu aalisariarluni piniariar-

lunilu, qimusserluni il.il. sivikinnerpaamik ulluni unnuanilu marlun-

ni angalanerusut, suliffeqarfiup qimanneqarneraniit aalajangersimasu-

mik sammisaqarlutik angalanermut peqataasut suliffeqarfimmut ti-

keqqinnerannut naatsorsuunneqartussat. 

 

Imm. 3. Maleruagassani pineqarput klub-ini ikiortit suliffeqarfimmi 

sulisooreersut aamma klub-ini ikiortit aalajangersimasumik sammisas-

saqarluni angalaarnermut peqataanissaat immikkut siunertaralugu suli-

sitaasunut. 

 

Imm. 4. Nalinginnaasumik suliffissap iluani piffissap suliffiup 

naatsorsuusiorneqarnerani ullut aallaarsimaarfiit/aalajangersimasumik 

sammisaqarfiit ullormut nal.akunnerinik 11-nik naatsorsorneqartassap-

put. 

 

Imm. 5. Ullut sulinngiffeqarfissat suliffigineqartulli taartisissuti-

gitinneqartassapput, sapinngisamik taarsiullugu sulinngiffeqartitsi-

nertut. Sap.akunneranut aamma nalliuttunut ulloq sulinngiffeqarfissaq 

suliffigisariaqagaq ataaseq kisiat taartisissutigitinneqartassaaq. 

Ullut sulinngiffeqarfissat suliffigisariaqakkat aningaasarsiffiuppata 

taakku ullormut sulinngiffeqarfimmut nal.akunnerini 40-ni 

nal.akunnerinik 8-nik akilerneqassapput aamma ullormut sulinngif-

feqarfiusumut nal.akunnerini 64-ini nal.akunnerinik 16-inik akiler-

neqassallutik. 

 

Imm. 6. Piffissaq suliffiusussaq pillugu maleruagassat allat - soorlu 

qaangiuttoornermut, suliartoqquneqaratarsinnaaanermut, arfininngor-

nikkut nal. 14.00 kingornatigut sulinernut, sapaatini nalliuttunilu 

sulinernut aamma suliamut atatillugu angalanerit nalaanni piffissap 

suliffiup naatsorsorneri - atorunnaarsinneqarput. 

Imm. 7. Aallaarsimaarnernut, tupersimaarnernut assigisaannullu 

peqataanermut akiliutit 1. april 1991-imiit ulluinnarni 186,00 kr.-

inik toqqammaveqarput, aamma arfininngornerni aammalu sapaatini nal-

liuttunilu 271,00 kr.-inik toqqammaveqarlutik. Tapit tunniuuneqartut 

immikkut tapitut, Kalaallit Nunaanni Nalakkersuisut Atorfillit Kat-

tuffiatalu akornanni isumaqatigiissut naapertorlugu iluarsartuussivi-

geqqitaasarput. 

 

Imm. 8. Aalajangersimasumik sammisaqarluni angalaarnernut peqataaner-

mut akiliutit 1. april 1991-imiit ulluinnarni 400,00 kr.-inik toqam-

maveqarput, arfininngornerni aamma sapaatini nalliuttunilu 600,00 

kr.-inik toqqammaveqarlutik. Tapit tunniuneqartut immikkut tapitut, 

Kalaallit Nunaanni Nalakkersuisut Atorfillit Kattuffiatalu akornanni 

isumaqatigiissut naapertorlugu iluarsartuussivigeqqitaasarput. 

 

Imm. 9. Aallaarsimaarnerni aalajangersimasumillu sammisaqarluni an-

galanerni ullormusiaqartitsisoqartassaaq § 18 naapertorlugu. 

 

Imm. 10. Aalajangersakkat sulinermut atatillugu angalanerni sania-

tigut aningaasartuutaasartunut tunngasut asiarnerni aalajangersimasu-

millu sammisassaqarluni angalanerni atuutsinneqanngillat. 

 

 

§ 15 

Suliartoqquneqaratarsinnaanermut tapisiat. 

Sulisunut nakkutigineqarsinnaanngitsumik nakkutigiuminaatsumilluunni-

it qaangiuttoortartunut qaangiuttoornermut atatillugu aki-

liutaasartunut § 13-mi taaneqartunut, piffissami nal. 17.00-ip 06.00-

illu akornanni sulinermut akiliutaasartunut § 16-imi taaneqartunut, 

kiisalu arfininngornerni nal. 14.00-ip kingorna aamma sapaatini nal-

liuttunilu sulinernut taarsiullugu suliartoqquneqaratarsinnaanermut 

tapisiaqartitsisoqarsinnaavoq. Suliartoquneqaratarsinnaanermut tapi-

siap annertussusaa aalajangersarneqassaaq illuatungeriit isumaqatigi-

inniareernerisigut. 

 

§ 16 

Persaqqusersorneqarnermut akiliutit. 

Avitamik sulinermut, piffissami nal. 17.00-imiit nal. 06.00-imut un-

nuarsiornermut, arfininngornikkut nal. 14.00-p kingornatigut suliner-

mut aamma sapaatini nalliuttunilu Namminersorlutik Oqartussani kommu-

nenilu tjenestemandinut maleruagassat atuutut naapertorlugit, malil-

lugu tapisiaqartitsisoqassaaq, taakkulu immikkut takussutissiami ta-

kuneqarsinnaapput. 

 

Imm. 2. Ullunut sulinngiffeqarfiusussaagaluanut annaasanut tapisiat 

qaangiuttoornersiatut akiliutigineqassapput, ikinnerpaamilli 

nal.akunnerinut 6-inut, Namminersorlutik Oqartussani kommunenilu tje-

nestemandinut Kalaallit Nunaanni sulisunut maleruagassat naapertor-

lugu, taakkulu immikkut takussutissiami takuneqarsinnaapput. 

 

§ 17 

Ataasiakkaanut tapinut immikkoortitat. 

Sulisut 1. april 20114-mi ataasiakkaanut tapisiallit nammineq tapisi-

atut suliunnaarnissap tungaanut tapisiariinnassavaat. 

 

§ 17 A 

Pikkorissutsimut tapisiat. 

Isumaqatigiissut manna tunngavigalugu atorfinitsinneqarsimasunut pik-

korissutsimut tapisiaqartitsisoqarsinnaavoq qaammammut kr. 500,00-

nik. Pikkorissutsimut tapisiat inummut ataatsimut arlalinngorlugit 

tunniunneqarsinnaapput. 

Imm. 2. Tapisiat sulisunut suliatigut pikkorissutsikkullu imaluunniit 

allatigut immikkut inississimasunut tunniunneqartassapput, taamatut 

inissisimaneq isumaqatigiissummi matumani nalinginnaasumik tunngaviu-

suni akissarsiatigut taaneqartunut il.il. ilaatinneqanngippat. 

 

Imm. 3. Kommunit ataasiakkaat, Namminersorlutik Oqartussat su-

liffeqarfiisa immikkoortui ataasiakkaat, matumani suliffiit taak-

kununnga atasut ilanngullugit, kiisalu Namminersornerullutik Oqartus-

sat aktiaateqarluni ingerlatseqatigiiffiutai tapisiassanik aala-

jangersimasunik amerlassusilinnik agguaassassaminnik tunineqartassap-

put. Immikkoortortaqarfinnut ataasiakkaanut tapisiassat amerlassu-

sissaat Aningaasaqarnermut Sulisoqarnermullu Aqutsisoqarfiup isum-

aqatigiinniarnermut immikkoortortaqarfiata  nalunaarutigisassavai. 

 

Imm. 4. Najukkami sulisitsisup najukkamilu tassani sulisut sinniisaa-

ta imaluunniit S.I.K.-p akornanni isumaqatigiinniareernikkut tapisia-

ssat taakku kommunit suliffeqarfiillu ataasiakkaat iluanni ag-

guataarneqartassapput. 

 

Imm. 5. § 5 tunngavigalugu atorfinitsinneqarsimasut aalajangersakkami 

matumani pineqartumi ilaatinneqanngillat.  

 

Imm. 6. Tapisiat atorfimmut allamut nuunnermi peerneqartassapput. 

 

Imm. 7. Pikkorissutsimut tapisiat inuttaaruttut isumaqatigiinni-

utigeqqinneqareernermikkut atorneqaqqissinnaalertassapput, tak. imm. 

4. 

 

Imm. 8. Pikkorissutsimut tapisiat agguataarneqarnissaat isu-

maqatigiissutigineqarsinnaanngippat apeqqut isumaqatigiissuteqartutut 

illuatungeriinnit aalajangiiffigineqartassaaq. 

§ 18 

Sulinermut atatillugu angalanerni saniatigut aningaasartuutaa-

sartut, tassunga ilanngullugit ullormusiat, unnuinermusiat (akun-

nittarfimmiinnermut atugassat) atortussarsiutillu. 

Sulisut angerlarsimaffittut najugarisamik avataanut suliartorallarti-

taasut aningaasanik pissarsiassaqartinneqassapput malittarisassat 

tjenestemandinut Namminersorlutik Oqartussani kommunenilu sulisunut 

atuuttut naapertorlugit, taakkulu immikkut takussutissiami takuneqar-

sinnaapput. 

 

§ 19 

Ineqarneq. 

Atorfinnik inuttassarsiuussinerni ineqarneq pillugu makku 

nalunaarneqartassapput: 

 

a) Inissaqartitsisoqartoq malittarisassat qaqugukkulluunniit atu-

uttut naapertorlugit, imaluunniit 

b) inissaqartitsisoqanngitsoq, imaluunniit 

c) atorfimmut atatillugu pisussaaffeqartoq suliffimmut atatillugu 

inigisassaatitaasumik ineqarnissamut. 

 

Imm. 2 Atorfinitsinneqartup inissiaq innersuunneqartoq najugariuman-

ngippagu, inissiamik allamik innersuussisoqarsinnaanngilaq. 

 

Imm. 3. Imm. 1, a) naapertorlugu inissianut innersuunneqartunut in-

eqarnermut akiliuteqartoqartassaaq Namminersorlutik Oqartussat kom-

munellu inissiaataanni ineqarnermut akiliuteqartarnermut malit-

tarisassat qaqugumulluunniit atuuttut naapertorlugit. Inissiamik in-

nersuunneqarsimasumik sumiginnaasoqarpat anisitaanermik kingune-

qartumik, inissiamik allamik innersuussisoqarsinnaanngilaq. 

 

Imm. 4. Atorfillit imm. 1, c) naapertorlugu atorfimmut atatillugu 

inigisassaatitaasumik ineqartut ineqarnermut akiliuteqartassapput 

maleruagassat tjenestemandinut Namminersorlutik Oqartussani kom-

munenilu sulisunut qaqugukkulluunniit atuuttut naapertorlugit, taak-

kulu immikkut takussutissiami takuneqarsinnaapput. 

 

 

§ 20 

Atorfininnermut atatillugu akiliunneqarluni angalaneq. 

Atorfininnermi Danmarkimi Kalaallit Nunaanniluunniit angerlarsi-

maffigisap suliffigiligassallu akornanni akiliunneqarluni an-

galatitsisoqassaaq inuttassarsiuussilluni allagarsiussaq naapertorlu-

gu inissaqartitsisoqarpat imaluunniit atorfimmut atatillugu inigisas-

saatitaasumik najugaqarnissaq pisussaaffiuppat tak. § 19, imm. 1, a) 

aamma c). 

 

Imm. 2. Akiliunneqarluni atorfininnermi angalanermut aamma ilaatinne-

qarput atorfeqartup aapparisaa - katissimanngikkaluarluguluunniit in-

ooqatigisaa  kiisalu meeqqat 18-it inorlugit ukiullit. Taama ilaquta-

riit akiliunneqarlutik angalanerat sapinngisa-mik ataatsimoorluni in-

gerlanniarneqartassaaq. 

 

Imm. 3. Taama akiliunneqarluni atorfininnermi angalaneq inummut nam-

minermuinnaq tunngatitaavoq allanullu tunniunneqarsinnaanani. A-

kiliunneqarluni angalasinnaatitaaneq atorneqanngitsoq taartisissuti-

gineqarsinnaanngilaq. 

 

Imm. 4. Atorfininnermi akiliunneqarluni angalasinnaatitaanermi 

aqqutit sulisitsisumit innersuunneqartut atorneqartassapput. 

 

Imm. 5. Atlantikoq ikaarlugu billetimi Danmarkimi namminermi anga-

laneq ilaagaangat taamaallaat matussuserneqarsinnaapput najugarisap 

nunallu immikkoortuani mittarfiup akornanni tamanut angallassissutit 

atorlugit akikinnerpaamik angallanneqarnermut aningaasartuutit up-

pernarsarneqarsinnaasut. Allatigut angalasoqartillugu najugarisap 

Kastrup-illu mittarfiata allallu akornanni tamanut angallassissutit 

atorlugit angallanneqarnermut akikinnerpaamut aningaasartuutit 

matussuserneqartassapput. 

 

Imm. 6. Københavnimiinnermi aningaasartuutaajunnartut atorfeqartup 

nammineq akilissavai. 

 

Imm. 7. Nunatsinni namminermi atorfininnermut atatillugu akiliunne-

qarluni angalanermi taamaallaat matussuserneqartassapput najugaqar-

fiup atorfeqarfissallu akornanni tamanut angallassissutit atorlugit 

akikinnerpaamik angalanermut aningaasartuutigisimasat uppernarsarne-

qarsinnaasut. 

 

Imm. 8. Atorfininnermi pigisat assartorneqassapput malittarisassat 

tjenestemandinut Namminersorlutik Oqartussani kommunenilu atorfilin-

nut qaqugukkulluunniit atuuttut naapertorlugit, taakkulu immikkut ta-

kussutissiami takuneqarsinnaapput. 

 

§ 21 

Sulinngiffeqarneq sulinngiffeqarnersiutillu. 

Sulisut feriernersiuteqarneq feriernerlu pillugit Inatsisartut in-

atsisaat nr. 10 12. november 2001-imeersoq naapertorlugu sulinn-

giffeqarsinnaatitaapput.  Inatsisip § 2-at naapertorlugu aala-

jangersakkat ataani immikkut taaneqartut makku isumaqatigiissutigine-

qarput. 

 

Imm. 2. Sulisut Inatsisartut inatsisaanni § 15, imm. 2 naapertorlugit 

12½ %-nik sulinngiffeqarnersiuteqarluni sulinngiffeqarneq akissar-

siaqarluni sulinngiffeqarnermut taarsiullugu toqqarpassuk ullut su-

linngiffeqarfiit amerlassusii naapertorlugit aningaasarsiat ilann-

gaaffigineqassapput. Sulinngiffeqarnersiutit ukiumut aningaasarsiari-

simasanut naatsorsorneqassapput. 

Imm. 3. Soraarnermi aningaasarsiat 12½ %-ii sulinngiffeqarnersiutis-

satut tunniunneqassapput. 

 

Imm. 4. Sulinngiffeqarnermi aningaasanik pisassanik piumasaqarneq su-

lisitsisumut saqqummiunneqassaaq ukiup sulinngiffeqarfissaasimasup 

qaangiutereernerani kingusinnerpaamilli qaammatit pingasut qaanngiut-

sinnagit. Taamaanngippat aningaasat Sulinngiffeqarnermut Aningaasaa-

teqarfimmut nakkassapput, tak. Sulinngiffeqarnermut Aningaasaateqar-

fik pillugu isumaqatigiissummut tapiliussaq. 

 

§ 22 

Napparsimaneq. 

Sulisoq napparsimanini pissutigalugu sulisinnaanngippat, taassuma 

kinguneranik sulinnginneq inatsisinik unioqqutitsinani sulinn-

ginnertut isigineqassaaq, sulisoq sulinermini piaaraluni mianersuaal-

liorujussuarluniluunniit napparsimalersimanngippat imaluunniit ator-

fininnermi salloqittaalluni napparsimanini nipangiusimasimappagu. 

 

Imm. 2. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisunut napparsimanermi 

aammalu piffissami sivikillisakkamik soraarsitsinermi qaammatini tul-

leriiginnarni ullut 120-ini akissarsiaqartitsilluni periaatsit 

atuupput. 

 

Imm. 3. Sulisut imm. 2-mi pineqanngitsut qaammatini tulleriiginnarni 

aqqaneq marlunni katillugit ullut 120-ini napparsimanermini akissar-

siaqarsimappat, qaammatip naaneranut imatut siumut ilisimatitsereerl-

uni soraarsitsisoqarsinnaavoq: 

 

Suliffeqarfimmi ataatsimi; 

- ukiuni  0 – 5 atorfeqareernermi: qaammat ataaseq 

- ukiuni  6 – 8 atorfeqareernermi: qaammatit pingasut 

- ukiuni 9 – sivisunerusumillu atorfeqareernermi: qaammatit 

sisamat. 

Soraarsitsinerup atuutitinneqarnissaanut piumasaqaataavoq ullut nap-

parsimaffiit 120-it taakku naanerannut atatillugu soraarsi-

tsisoqasssoq aammalu inuk pineqartoq suli napparsimatilluugu, kisian-

nili atuutitinneqarsinnaaneranut apeqqutaanngilaq inuk pineqartoq so-

raarsitsinissap nalunaarutigineqareernerata kingorna suliffimminut 

utersimappat. 

 

Imm. 4. Kisiannnili imm. 2 aamma 3-mi aalajangersagaq malillugu 

atorfeqarnermit soraarsitsisoqarsimappat, atorfinitsitseqqittoqarta-

riaqarpoq inuk pineqartoq sulileqqissinnaalerpat aammalu suliffeqar-

fimmi pineqartumi inuup pineqartup sulinissaa atorfissaqartinneqar-

pat. 

 

Imm. 5. Suliffimmiit napparsimaneq piqqutigalugu qimagussimaneq na-

korsap uppernarsaaneratigut uppernarsarneqarnissaa piumasarineqar-

sinnaavoq. 

 

Imm. 6. Nakorsat uppernarsaataat imm. 5 malillugu piumasarineqartut 

sulisitsisumit akilerneqassapput. 

 

§ 23 

Naartuneq, ernineq qitornavissiartaarnerlu. 

Sulisut sulinngiffeqarsinnaatitapput, naartunermi, ernereernerup 

kingorna qitornavissiartaarnermilu Inatsisartut inatsisaat qaqu-

gumulluunnit atuuttoq naapertorlugu.(maannakkut Inatsisartut 

inatsisaat nr. 14, 7. december 2009-meersoq). 

 

Imm. 2. Sulinngiffeqarnerup nalaani sulisoq akissarsiani pigiinnarlu-

git sulinngiffeqarsinnaavoq Inatsisartut peqqussutaanni nr. 7. 22. 

oktober 1990. Uani takussutissiami takuneqarsinnaavoq akisarsi-

aqarluni naartunermi meeqqamillu ataatsimik meerartaarnermi: 

Anaanaq: sap.ak. 

marluk erninissaq 

sioqqullugu 

Anaanaq: sap.ak. 14-it 

kingorna 

Tamarmik: sap.ak. 

sisamat avinne-

qartussat imm. 

anaanaasup kisimi. 

Ataataq: sap.ak. 1-p 

kingorna 

 

 

§ 24 

Meeqqap napparsimanerani ullormi siullermi 

sulinngiffeqarsinnaatitaaneq. 

Atorfilik tamakkiisumik ilaannakuusumilluunniit akissarsiaminik 

annaasaqarani sulinngiffeqarsinnaatitaavoq meeqqap nukangasup nappar-

simanerani ullormi siullermi. 

 

Imm. 2. Sulinngiffeqarsinnaatitaanermi piumasaqaataavoq: 

 

a) Ulloq tassaappat meeqqap napparsimaffia siulleq, 

b) meeqqap atugarisai patsisigalugit tamanna pisariaqarpat, 

c) atorfeqarfimmi pissutsit patsisaallutik tamanna ajor-

nanngippat, 

d) meeraq angerlarsimappat. 

 

Imm. 3. Ullut napparsimaffigisimasat nalunaarsorsimaffiat taper-

neqassaaq ilisimatitsissummik meeqqap napparsimanerani ullormi 

siullermi peqannginnermik. 

 

Imm. 4. Aaqqissuussineq atornerluinermi sulisunut ataasiakkaanut 

atortussaajunnaarsinneqarsinnaavoq. 

 

Imm. 5. Nal. akunnermisiallit ulloq taanna sulinngiffeqarnerminni 

akissarsiaqassapput annaasaqaratik annertussusilerneqartussamillu 

atorfillip nalinginnaasumik nal. ak. suliffigisartagai aamma naling-

innaasumik nal.akunnermusiai tunngavigalugit, aalajangersimasumik 

tapit ilanngullugit. 

§ 25 

Meeqqap napparsimanerani sulinngiffeqarnerit allat. 

Meeqqap 16 tikillugit ukiullip illoqarfimmi najukkami imaluunniit il-

loqarfimmi allami unittariaqalernerani, angajoqqaap peqqinnis-

saqarfiup akiligaanik illoqarfinnut allanut ingialluinerani, meeqqal-

lu uninnganerata nalaani ullut 12 tikillugit akissarsiani nalingin-

naasut pigiinnarlugit sulinngiffeqarsinnaavoq. 

 

Imm. 2. Meeqqap napparsimmavimmut uninnissaa angajoqqaallu uneqataan-

issaa ingiallortaanissaalu nakorsamit uppernarsarneqassaaq. 

 

Imm. 3. Taamatuttaaq imm. 1, naapertorlugu sulinngiffeqartitsisoqar-

sinnaavoq meeqqap angerlasimaffimmini innangatinneqarnissaa nakorsa-

mit innersuunneqarpat/uppernarsarneqarpat. 

 

Imm. 4. Immikkut illuinnartumik pissutissaqartillugu nakorsamillu up-

pernarsarneqarpat sulinngiffeqarneq sivitsorneqarsinnaavoq ullut 5 

tikillugit. 

§ 26 

Sulinngiffeqarnerit immikkut ittut allat. 

Ilaquttat qanigisat napparsimaruloortillugit aamma/imaluunniit 

ilisaanerini atorfilik ukioq ataaseq atorfeqarsimaguni akiliun-

neqarluni angalasinnaatitaavoq sulinngiffeqarsinnaatitaallunilu 

ilaquttat qanigisat napparsimaruloortillugit aamma/imaluunniit 

ilisaanerinut atatillugit akiliunneqarluni angalasarnerit su-

linngiffeqartarnerillu pillugit malittarisassat qaqugumullunniit Ka-

laallit Nunaanni tjenestemandinut atuuttut naapertorlugit, taakkulu 

immikkut takussutissiami takuneqarsinnaapput. 

 

Imm. 2. Sulinngiffeqarnissamik aamma akiliunneqarluni angalanissamik 

qinnuteqaat sulisitsisumut allaganngorlugu tunniunneqassaaq. 

Imm. 3. Ilaquttat qanigisat tassaapput: angajoqqaat, aappat 

taamaattutullu naatsorsuussat, qitornat qatanngutillu, kisianni aap-

pap ilaqutai taamaattutullu naatsorsuussat pinnagit. 

 

 

§ 27 

Sulinngiffeqartarnerit. 

Qaammatisiutit naapertorlugit ulluni nalliuttuni atorfilik sulinn-

giffeqarsinnaatitaavoq, ullutut nalliuttutut uku naatsorsuunneqassap-

put: 

 

a) ilagiit Lutherikkut nalliuttui, 

b) juulliaraq, 

c) ukiutoqaq, 

d) kunngit pingasut ulluat (nal. 12.00 kingornatigut), 

e) 1. maj (nal. 12.00 kingornatigut) aamma 

    f)  kalaallit inuiattut ullorsiorfiat 21. juni. 

 

§ 28 

Qinikkatut pisortanillu toqqakkatut suliassaqartitaaneq. 

Isumaqatigiissut una naapertorlugu atorfillit qinikkatut pisortanillu 

suliassaqartitaanerit pillugit Namminersornerullutik Oqartussat qi-

nikkatut pisortanillu toqqakkatut suliaqarneq pillugu nalunaarutaat 

nr. 5, 15. marts 1994-meersoq naapertorlugu sulinissaminnut 

sulinngiffeqarsinnaatitaapput.  

 

Imm. 2. Imm. 1 malillugu suliffigisamiit qimagusimaneq piffissami na-

linginnaasumik suliffiusussaagaluami ilinniagaqarsimasunut aamma 

ilinniagaqarsimanngitsunut isumaqatigiissutit malillugit qaangiut-

toornersiaqarfissaq sioqqullugu pisoq sumiginnaanertut isigineqas-

sanngilaq. Suliffimmiit qimagusimanissaq sapinngisamik sioqqutsillu-

arluni sulisitsisumut nalunaarutigineqassaaq. 

 

Imm. 3. Pisortanit suliassaqartitaaffinni allani SIK-p immikkoor-

tortaqarfiini siulersuisunut, SIK-p inuusuttaani siuliersuisunut 

aammaalu SIK-p siulersuisuunerinut ilaasortat, pisortat oqar-

tussaasoqarfiinit piumaffigineqarneq tunngavigalugu ilaasortaaffigi-

neqartut imm. 1-mi 2-milu malittarisassat tunngavigineqassapput. 

 

Imm. 4. SIK-p siulersuisuuneri, SIK-p Inuusuttaisa siulersuisuunerini 

ilaasortat, ataatsimeersuarnerni, sinniisutut aallartitani peqataa-

nermut atatillugu SIK-p siulersuisuunerinut aamma SIK-p Inuusuttaaisa 

siulersuisuunerinut ilaasortat, aningaasarsiaqarlutik sulinngiffeqar-

sinnaatitaapput amerlanerpaamik ukiumut sisamariarlutik.  

 

Imm. 5. SIK-p immikkoortortaqarfiini siulersuisut, SIK-p siuler-

suisuunerini aamma SIK-p Inuusuttaaisa siulersuisuunerini ilaasortat, 

akissarsiaqaratik sulinngiffeqarnissartik kissaatigippassuk tamanna 

akuerineqartariaqarpoq. Taamatut sulinngiffeqartoqarsinnaavoq ukiut 

ataasiakkaarlugit. 

 

 

§ 29 

Toqukkut qimagaanersiutit. 

Sulisoq atorfeqarnermi nalaani toqusimappat aapparisaanut/ tassungalu 

naligititat imaluunniit qitornaanut 18 inorlugit ukiulinnut qimaga-

asunut toqusup pilersugassarisimasaanut qimagaanersiutit ataani al-

lassimasut naapertorlugit tunniunneqassapput: 

 

Atorfeqar-  

figisami   ukioq 1 sulisimaguni.......: Qaam. 1 akissarsiat 

   -       ukiut 2 ...................: Qaam. 2 akissarsiat 

   -       ukiut 3 amerlanernilu......: Qaam. 3 akissarsiat 

§ 30 

Soraarniuteqarneq/Soraarsitsineq. 

 

Sulisitsisut aamma atorfillit akornanni pissutsit pillugit Inatsisar-

tut inatsisaat naapertorlugu sulisunut soraarnermut atatillugu ajunn-

gitsorsiaqaqarsinnaaneq aammalu soraarniuteqarnermut periaasiusut, 

ilaatigut misiliutaasumik atorfininneq, utaqqiis-saagallartumik su-

liaqarneq narparsimanermilu atuupput. 

 

Imm. 2. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisunut sulisitsup tungaanii 

sulisumik imatut siumut ilisimatitsereerluni soraarsitsisoqar-

sinnaavoq, misiliutaasumik atorfininneq imaluunniit utaqqiissaagall-

artumik suliaqarallarneq pineqanngippat: 

 

a) Atorfininnerup kingorna qaammatini arfinilinni siullerni 

qaammammik ataatsimik ilisimatitsereerluni qaammatip naaneranut 

b) Atorfininnerup kingorna qaammatit arfinillit kingorna qaamma-

tinik pingasunik ilisimatitsereerluni qaammatip naaneranut 

c)  Taassuma kingorna ukiut atorfeqarnerit pingasukkaarlugit siumut 
ilisimatitsereerluni soraarsitsisinnaanerit qaammammik ataatsi-

mik ilaneqartassapput, kisiannili annerpaamik qaammatini arfini-

linni. 

 

Imm. 3. Soraarniuteqarneq imm. 2 naapertorlugu piffissaqarluartumik 

ilisimatitsissutigineqassaaq siumut soraarniuteqarnerup ilisima-

titsissutigineqarnerani piffissap iluani pisusanngorlungu. 

 

Imm. 4. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisut qaammammik ataatsimik 

siumut ilisimatitsilluni qaammaatip naanneranut soraarniuteqar-

sinnaavoq, misiliutaasumik atorfininneq imaluunniit utaqqiissaagall-

artumik suliaqarallarneq pineqanngippat. 

 

Imm. 5. Sulisut Sulisitsisut aamma atorfillit akornanni pissutsit 

pillugit Inatsisartut inatsisaat naapertorlugu pineqanngitsut, 

atorfeqarnermi qaammatini pingasuni siullerni ulllunik tallimanik si-

umut nalunaaruteqarlutik ullormut sumulluunniit soraarsinnaavoq. 

Tamannalu sulisitsisumiit sulisumiillu atuuppoq. Qaammatit pingasut 

atorfeqareernerut kingorna soraarniuteqarsinnaanerit imm. 2 b-c aamma 

imm.4-miitut atuupput. 

Siuraarniuteqarnermut maleruagassat misiliutaasumik atorfininnermi 

imaluunniit utaqqiissaagallartumik suliaqarallarnemi siuliani in-

atsimmi pineqartumi atuutinngillat. 

Imm. 6. Sulisitsisup sulisullu soraarsitsinissamik soraarnissamillu 

siumut nalunaarutaat allaganngorlugu tunniunneqassaaq. 

§ 31

Isumaqatigiinngissutit kinaassusersiortumillu 

soraarsitsinerit. 

Isumaqatigiinngissutit suliarineqartassapput aaqqiagiinngissutit su-

liarineqartarnissaannik tunngaviusumik isumaqatigiissummi aala-

jangersakkat naapertorlugit.  

Imm. 2. Inunnik ataasiakkaanik soraarsitsisinnaaneq atorneqaraangat 

tamanna kinaassusersiornermik tunngaveqartassanngilaq. Tamanna 

pillugu apeqqutit aaqqiagiinngissutit suliarineqartarnissaannik tunn-

gaviusumik isumaqatigiissummi aalajangersakkat naapertorlugit sulia-

rineqartassapput. 

§ 32

Klub-ini ikiortit nal. Akunnermusiallit. 

Klub-ini ikiortit atorfeqalivinnissaq siunertarinagu, kisiannili 

sulinngiffeqarnermi, napparsimasoqarnerani assigisaannilu taartaasus-

satut, imaluunniit allamik suliaqarallarnissamut qaammatit pingasut 

inorlugit sulisinneqartussat, nal. akunnermusialerlugit atorfinitsin-

neqartassapput.  Qaammatit pingasut sinnerlugit sulereernermi 

pineqartoq qaammammusiaqalersinneqassaaq, taamaattorli sulisartup 

kissaatigiguniuk nalunaaquttap akunnermusiaqaannarsinnaavoq. Nal. 

akunnermusiaq naatsorsorneqartassaaq §§ 3, 4, 6 aamma 7 naapertor-

lugit pineqartup qanoq sivisutigisumik sulisimanera tunngavigalugu 

ukiumut akissarsiaasa 1/2080-iannik angissusilerlugu. 

Imm. 2. Klub-ini sulisut nal. akunnermusiallit atorfeqartitaanerat 

siumut qaammammik ataatsimik siumut ilisimatitsilluni qaammaatip 

naanneranut atorunnaarsinneqarsinnaavoq. 

Imm. 3. Klub-ini sulisut nal. akunnermusiallit pisinnaatitaapput 

pisussaaffeqarlutillu ullut 6-t sulereernerit tamaasa ullormik 

sulinngiffeqarnissamut; taamaattorli ullut sulinngiffissat ataasiak-

kaatigut piffissamut allamut nuunneqarsinnaapput sulianut tunngasut 

tamanna pisariaqartikkaangassuk. 

Imm. 4. Klub-ini sulisut nal.akunnermusiallit akissarsiffissaat 

ullunut 14-inut naatsorsorneqartassaaq, ataasinngornermiit sapaatit 

akunnerisa 2-t naaneranni sapaat ilanngullugu. 

Imm. 5. Klub-ini sulisut nal. akunnermusiallit feriernersiutissaattut 

akissarsiaasa 12½ %-ii katersorneqartarput. 

Imm. 6. Klub-ini sulisut nal.akunnermusiallit akissarsiassaat qanoq 

sivisutigisumik sulisimanerat aallaavigalugu naatsorsorneqartassaaq 

§ 8-imi, immikkoortuni 1-imiit 5-mut maleruagassat naapertorlugit.

Nal.akunnermusiaqarluni sulinerup nalaani qanoq sivisutigisumik su-

lisimaneq aallaavigalugu akissarsiaqartitsineq allamik ilaneqarsin-

naanngilaq. 

Imm. 7. Isumaqatigiissummi matumani §§ 9, 26, 30 aamma 31-imi aala-

jangersakkat sulisunut nal. akunnermusialinnut atuutinngillat. 

§ 33

Akissarsiat katiterneri. 

Akissarsiat §  § 3, stk. 1, § 6 & 7-mi imak katitigaapput 1. april 

1991-mi tunngaviusumik aningaasarsianik aammalu tunngaviusumik anin-

gaasarsianut tapiliussamik. Tunngaviusumik akissarsianut tapiliussaq 

1. april 2000 16,4789%-iulluni. Skala-mi akissarsiat iluarsiissutita-

qanngitsumik koruuninngorlugu tapiliussamik qaffaavigineqassapput 

ataanni qaffaatit allassimasut  najoqqutaralugit: 

01.04.18 

kr 380,56 

01.04.19 

kr 380,56 

01.04.20 

kr 380,56 

01.04.21 

kr 380,56 

§ 34

Ikaarsaarnermi malittarisassat. 

Sulisut 31. marts 1995 killigalugu isumaqatigiissut 13. juli 1993-

meersoq tunngavigalugu atorfeqartinneqartut, isumaqatigiissummi taa-

neqartumi § 24, imm. 1, "sulinngiffeqarnerit immikkut ittut allat"-mi 

malittarisassaq atuutiinnassaaq. 

Imm. 2. Sulisut 30. september 1997 killigalugu isumaqatigiissut 13. 

juli 1993-meersoq tunngavigalugu atorfeqartut, isumaqatigiissummi 

taaneqartumi § 3, imm. 3-mi malittarisassaq atuutiinnassaaq. 

§ 35

Piffissaq isumaqatigiissutip atuuffia. 

Isumaqatigiissut una 1. april 2018 atuutilerpoq. Isumaqatigiissut il-

luatungeriinnit tamanit qaammatinik 3-nik siumut ilimasaaruteqarnik-

kut 31. marts-imut taamaattorli siusinnerpaamik marts-ip 31.-ani 

2022-imut atorunnaartussanngortinneqarsinnaavoq. 

Imm. 2 Isumaqatigiissut atorunnaarpat piffissap nutaamik isu-

maqatigiissuteqarfissap tungaanut akissarsiat marts-ip 31.-ani 2022 

atuuttut malillugit akissarsiaqartitsisoqassaaq. 

Nuummi, ulloq 

Sulinermik Inuussutissarsiuteqartut Naalakkersuisut 

Kattuffiat n.s.

 _____________________ __________________  

   Jess G. Berthelsen André Steenholdt-Guttesen 

Taamalu isumaqatigiissut 14. november 2014-meersoq atorunnaarpoq. 


